
 { ޙުސއަިން ޝަރީފްދާއރިާގެ މެނބްަރު ހުޅމުާލެ އުތރުު ؛ އްރރިުގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

އއިޒްަތްތެރި    2  ކޮމިޓީގެ  ގެދޮރުވެރިކަމުގެ`.   ހުރިހާ  ވަޑައިގެންދެއްވި  ކޮމިޓއީަށް  ބއަްދަލުވުމަށް  ވަނަ 

ގޮތެއްގައި މއިަދު މި އޮތީ ކޮމިޓީގައި އެބަ ހުރި މަރުޙަބާ ދަނންވަަން. ކޮމިޓީގެ އެޖެންޑާގައި މއަިގަނޑުމެންބަރުންނަށް  

ކޮންމވެެސް  ބއަްދަލވުުންތައް  ކޮމިޓީގެ  ދެން  މަސއަްކަތްތއަް.  ހުރި  އޮވެފއަިނުނިމި  މެދުކެނޑިފައި  މިހާރު ،  ވަރަކަށް 

ގެދޮރުވެރި  ފެށިގެންދިޔއަި ކޮމިޓީއަކީ  ހއިްސާކޮށްލާނަން.  ބޭފުޅުންނާ  ތި  ގޮތް  ހުރި  ވިސްނުން  އަޅުގަނޑުގެ  މަ 

ވަރަށް ގިނަ ބޭފުޅުންގެ ސިޓީ ކޮމިޓއީަށް ލިބިފައި އެބަ ހުރި. އެހެނވްީމާ،    ،ކޮމިޓއީެއްވީމަ ވަރަށް ގިނަ ޝކަުވާތައް

ކޮށްލވެޭނެ ގޮތަކަށް ތި ބޭފުޅުންގެ މަޝްވަރާއަކަށް ސއަްކަތްތައް ވީހާ ވެސް ބޮޑަށް ކުރުކޮށްލވެޭނެ، ޝޯޓްލިސްޓުމަމި  

އެބަ ހުރި    މީގެ ؛އަސްލު މއިަދު ކޮމިޓީ މި ބޭއްވީ. އެހެނވްީމާ، އަޅުގަނޑު ބޭނުނވްަނީ ތި ބޭފުޅުންގެ ޚިޔާލާ އެއްކޮށް

އެބަ ހުރި. ދެން މއަިގަނޑު    ވަކިވަކި ފަރުދުންގެ ކަންބޮޑުވުން، ބައެއް ޝަކުވާތައް، އެގޮތަށް ލިބިފައި ހުރި ސިޓީ 

އޮތް ހުށަހެޅިފައި.   އެންމެ ބޮޑު ދެ މަސައްކަތެއް މި އޮތީ. އެއީ ގަރާރެއް އެބަ   އޮތް  ގޮތެއްގައި އަޅުގަނޑުމެން ކުރަން

މއިާ ބިލު  އަދި  ގެދޮރުވެރިކަމުގެ  ބިލު،  ކޮމިޓީގެ  ގެދޮރުވެރި  އޭޖީ،  އެކުގައި  ކަމަށް    ންބިލު  މަސައްކަތްކުރަމުންދާ 

އަޅުގަނޑުމެންގެ  އިދާރީ މޒޭުން އަޅުގަނޑަށް މަޢުލޫމާތު ލިބިފައި އޮތީ. ދެން މި މަސއަްކަތް، މި ލިބޭ ޝަކުވާތައް  

ކުރުކޮށް ކިހިނއެްތޯ  ކަންތައްތައް  ގުޅުންހުރި  ނިންމާފައި  ގ ޕެންޑިން  ، ކޮމިޓީއާ  ނުބއާްވައި  މަސައްކަތްތައް  ގައި 

މަތީ މަޝްވަރާގެ  ބޭފުޅުންގެ  ތި  ގޮތެއް  ބޭއްވީ.  ކުރިއަށްގެންދާނެ  ކޮމިޓީ  މި  މިއަދު  އަސްލު  ކުރިއަށްގެންދަން  ން 

އިއްޒަތްތެރި  ހުރިހާ  މިޝްވަރާ.  ކަމަށް،  މި  ޚިޔާލު  ބޭފުޅުންގެ  ތި  ބޭނުންވޭ  އެބަ  އަޅުގަނޑު  އެހެނވްީމާ، 

 ހޅުވުައިލަން.   ށްމެންބަރުންނަށް ފުރުޞަތަ

 

 ވާހަކަދެއްކވެުން:  ވިލިމާލެ ދާއިރާގެ މެންބަރު މުޙއަްމަދު އިސްމާޢީލް

ގެދޮރވުެރިކަމުގެ މި ބިލަކީ ފުދޭވަރއެްގެ ބޮޑު ބިލަކަށް ވީހިނދު، އަޅުގަނޑުމެންނަށް މީގެ   މުގައްރިރު.  ޝުކުރިއްޔާ 

ވަރަކަށް މިއާ މެދު ވާހަކަ ކޮނމްވެެސް ވަރަކަށް ދެ ޖަލްސއާއެްގައި، ދެ ބއަްދަލވުުމެއްގައި  ތެރއެިން މިހާރު ކޮންމވެެސް

އަޅުގަނޑުމެން އޭރުގައި ބެލި ހިސާބުން ފެށިގެން ބއަެއް ؛ އެޓަރނީ ޖެނެރަލްގެ ލަފާ ވެސް ބއައެް  .ވަނީ  ދއެްކިފއަި

ބައެއް   ،މަޢުލޫމާތު އެންގިފައި  ހދޯުމަށް  ހޯދުންތައް  ހޯދަންޖެހޭ  އެކޮޅުން  މަޢލުޫމާތާއި  ސާފުކުރަންޖެހޭ  އެކޮޅުން 

އެހެނވްީމާ، މިއީކީ އަސްލުގައި ވަރަށް އވަަހަށް    ވަނީ.ލިޔުންތއަް، ބައެއް މަޢުލޫމާތު ލިބިފައި އެބަ ހުރި ކަމަށް މި  

މީގައި   ކަމެއް.  ކުރިއަށްގެންދަންޖެހޭ  އެކު  ވިސްނުންތެރިކަމާ  ވަރަށް  މއަްސަލައެއް.  ހައްސާސް  ވަރަށް  ނިންމަންޖެހޭ 

ނިނމްމުަކަށވްާތީ،    އަސްލުގައި ނިނމްނަްޖެހޭ  ބެލިގެން  ބޮޑަށް  ވަރަށް  އެއްޗާ  ދެ  މިއާ  ގާނޫނާއި  ބެހޭ  ބިމާ 

އިތުރުކޮށްގެން ޓއަިމްލއަިން  އަދވިެސް  ހަމަ  މީގައި  ކުރވެޭނެ މި    އަޅުގަނޑުމެންނަށް  މިކަން  ރަނގަޅަށް  ތަނކްޮޅެއް 

 ބޭފުޅުންގެމަގެއް ހޯދުން މީގެ އެންމެ މހުިންމު އެއް ކަމަކީ. އެހެނވްީމާ، އެކަން އެގޮތަށް ކުރވެޭނެ މަގަކަށް ހުރިހާ  

މަތީން   ގޮތުގެ  އެއްގޮތްވާ  ޚިޔާލުފުޅާ  އަޅުގަނޑަށް  ކުރިއަށްގެންދިޔއަިދެން  ވިސްނުމާއި  ކަމަށް  ރަނގަޅުވާނެ  މަ 

ޓއަިމްލއަިނެއް    ފެންނާތީ ހަމަ އެ ވާހަކަ އެގޮތަށް ދަންނވަައިލުން އަޅުގަނޑުގެ މައިގަނޑު ބޭނުމަކީ. ދެން މި ބިލުގެ

ހާޒިރުނުކޮށް ކޮމިޓީ  މުޅި  ތެރޭގައި  އޭގެ  ނަމވަެސް،  ކަނޑއަެޅިގެން  އަވަހަށް   މި  ވެސް  ނެގިގެން  ކޮމިޓީއެއް  ކުޑަ 

 ނިންމައިލވެޭނެ މަގެއް ހޯދުން މީގެ އެންމެ މުހިންމު ކަމަކީ. ވަރަށް ބޮޑަށް ޝުކުރިއްޔާ. 

 

 ރިޔާސަތުން ވާހަކަދެއްކެވުން:

އާދެ މެންބަރު.  އިއްޒަތްތެރި  ދކެުނު    !ޝުކުރިއްޔާ  ނާޒިލް   މެންބަރުއިއްޒަތްތެރި  ދާއިރާގެ  ހިތަދޫ    އިބްރާހީމް 

 ފުރުޞަތަކަށް އެދިލައްވާފައި އޮތީމަ ހުޅވުައިލަން. 

 

 އިބްރާހީމް ނޒާިލް ވާހަކަދެއްކެވުން:  ދާއިރާގެ މެންބަރުހިތަދޫ ދެކުނު 

ޗއެަރ މަގާމާ ހަވާލވުިފަހުން ވަރަށް ބާރު ސްޕީޑެއްގައި ކޮމިޓީ ކުރިއަށްދާކަން އަޅުގަނޑު ވެސް  ޝުކުރިއްޔާ ޗއެަރ.  

އއެީ ބޭނުން.  ކޮމިޓީގެ  ފާހަގަކޮށްލަން  އެޖެންޑާކުރެވިގެން  މއިަދު  ހަވާލުވެ،  ހުރިއިއްޔެގައި  މއަްސަލަތަކެއް     ހުރިހާ 

ކަމަށް ހަމަ ޝުކުރުދަންނވަަން. ދެންމެ ވިލިމާލެ ދާއިރާގެ އއިްޒަތްތެރި  ނަންގަވައިގެން ތި ކުރއިަށްވަޑައިގަންނަވާތީ އެ

ކުރީގައި އަޅުގަނޑުމެން    މުޅުގަނޑުމެންނަށް އޭ.ޖީ އޮފީހުން ނޫނއިްޔާއަ،  އެފަދއަިން  ގޮތަށްމެންބަރު އެ ފހާަގަކުރެއްވި

ކަހަލަ  މި   އެއްވެސް  ތެރއެިން  މަސައްކަތުގެ  ބިލުގެ  ބޯހިޔާވަހިކަމުގެ  އައި  ކުރަމުން  އޭރު  ކޮމިޓިން  ކޮމިޓީގައި، 

އެ   ބޭނުން.  ސާފުކުރަން  މޒޭުން  އިދާރީ  އަޅުގަނޑު  އެކަން  އޮތިއްޔާ  ލިބިފައި  އިދާރާއަކުން  އެއްވެސް  ކުރިއެރުމެއް 

   އިލީ.މި ފުރުޞަތުގައި ދަންނވަަވާހަކަ ހަމަ 

 

 ރިޔާސަތުން ވާހަކަދެއްކެވުން:

މެންބަރު އިއްޒަތްތެރި  ސާފުކޮށްލިއިރުގައި    .ޝުކުރިއްޔާ  ސާފުކޮށްލިން.  މަޢުލޫމާތު  އަޅުގަނޑު  މޒޭުން  އިދާރީ 

ބިލެއް ބިލަކީ. ދެން ބިލުގައި އަޅުގަނޑުމެންގެ  ހުށަހަޅާފއަިވާ  ސަރުކާރުގެ ފަރާތުން  ، މި ބިލު  ބޯހޔިާވަހިކަމުގެ މި ބިލު

ކޮމިޓއީާ ހަމައަށްމި  ބޮޑަ  ފެށިގެން ންހިސާބުއައި      ވަރަށް  ފަރާތުން  އޭ.ޖީގެ  އިޞްލާޙުތަކަކަށް    ށް އެބައިން 

އެހެނވްީމާ ރި ކުރިއަށްދާންކުއެސްޓުކޮށްފައި.  އެކުގައި  އިޞްލާޙުތަކާ  އެ  ހވީަނީ  ،  އޮތީ ،  އަޅުގަނޑަށް  މިހާރު  ބިލު 

އެއަށް މހިާރު  ދެން  އަތްޕުޅުގައި.  އައި   ގެނވެޭ  އޭ.ޖީގެ  ކޮމިޓއީަށް  އެއްކޮށް  އަޅުގަނޑުމެންގެ  އިޞްލާޙުތަކާ  ދެން  މަ 

އެހެނވްީމާ ގަބޫލުކުރަނީ.  އަޅުގަނޑު  ކަމަށް  ފެށިގެންދާނެ  ތެރއެިން  ބިލުގެ  އެ  ބިލު  މަސއަްކަތް  އަދި   ،

އަދި   އއެްކޮށް  އިޞްލާޙާ  އޭ.ޖީގެ  ލިބުއެ  އަޅުގަނޑުމެންނަށް  މޒޭަށް  އިދާރީ  މޭޒަށް.  އިދާރީ  ލިބޭ  ނމީަ  ނއުެއް 

ކުރާނަން. ދެން މއިއާެކުގައި އަޅުގަނޑު ފުރަތަމަ ފަށއަިގަންނަމުން ވެސް  ސާއްހިއިރާދަކުރެއްވިއްޖެއްޔާ ތި ބޭފުޅުންނާ  

މުހިންމު އެއް ކަންތއަް މިއީ އެންމެ  ގެދޮރވުެރިކަމަކީ  ފާހަގަކޮށްލިން.  މާލޭ ސަރަ  .ނުކުތއާެއް  އްދުގައި  ހަޚާއްސަކޮށް 

އެހެނވްީމާ ރައްޔިތުންނަށް.  ދވިެހިރއާްޖޭގެ  މުޅި  ޖުމުލަކޮށް  އެބަ މުޅި  ކޮމިޓީއަށް  މި  ޝކަުވާތައް،  ބައެއް  ،  ހުރި 

ކަންބޮޑވުުން  ލިޔކެިޔުމުން    ،ބޭފުޅުންގެ  އެބަހުރި  މައްސަލަތައް  ނޫނީ  ތަޖުރިބާތައް  ހުރި  ކުރވެިފައި  ބޭފުޅުންގެ  އެ 

ޕެންޑިން ކޮމިޓީގައި  ޖަވާބުދާރީވުމުގައި  ގެންދިއުމުގައި  ކުރއިަށް  ކަންތައްތައް  އެ  ހުށަހެޅިފައި.  ހުރި ގމިކޮޅަށް  ގައި 

އެއް ކަންތައްތަކަކީ މިހާރު ބިލު، ،  މިހާރު ބއައެް  .ސުވާލަކީ މަސއަްކަތް ކުރއިަށް ގެންދާނީ ކިހިނއެްތޯ އަޅުގަނޑުގެ

ގުޅުންހުރި ސިޓީތައް އެބަ ހުރި.   ދިނުމުގައި ބައެއް އިދާރާތަކާ އަޅުގަނޑުމެން ޖަވާބުދާރީ  ކަމުގައި ބިލަށވްުރެ ބޮޑަށް މި  

، އަޅުގަނޑުމެން މި މަސއަްކަތްތައް ކުރުކޮށްލާނެ  ކޮމިޓީގެ ސަމާލުކަމަށް ގެނވެިފައި ހުރި ސިޓީ އެބަ ހުރި. އެހެނވްީމާ

ޚިޔާލަކީ  ބޭފުޅުންގެ  ތި  ގެންދއިުމުގައި  އެކުވާ  ގޮތަކަށް  ކޮމިޓީއެއް  ކުޑަ  ވަކި  ޖަވާބުދިނުމުގައި  ލައިގެން ކޮބައިތޯ. 

ޖަވާބުދާރީވާނީތޯ މއަްޗަށް  ނިންމުންތަކއެްގެ  ނިންމާ  ވާހަކަދެކެވިގެން  މައްޗަށް  ކޮމިޓީން   .ކޮމިޓީގެ  އަޅުގަނޑުމެން 

ނިންމައިލާނީ ޖަވާބުދީގެން  ކިހިނއެްތޯ  ޖވަާބުތައް  ހަމަ  ހުރި  ޖަވާބުދެވެން  ބޭފުޅުންގެ  .  ވަކިން  ތި  އަސްލު  އެއީ 

 ކޮމިޓީ ބއޭްވިގެންދާ އެއް ސަބަބު.  މިއަދު މަޝްވަރއާަކަށް 

 

 ޙުސްނީ މުބާރިކް ވާހަކަދއެްކެވުން:  ދާއިރާގެ މެންބަރުމަނަދޫ 

ކޮމިޓއީަށް    .ފާހަގަކޮށްލަން ފުރޞުަތަކަށް އެދުނީ  ކަމއެް  ޝުކުރިއްޔާ އިއްޒަތްތެރި މުގައްރިރު. އަޅުގަނޑު ހަމަ ތީގައި 

ތިންބަޔަކަށް   ނޫނީ  ދެބޔަަކަށް  އަޅުގަނޑުމެންނަށް  ސިޓީތައް  ހވީަނީ  އަޅުގަނޑަށް  ގުޅިގެން  ސިޓީތަކާ  އަންނަ 

އާންމުކޮށް އަންނަ ބއަެއް ސިޓީތައިބަހަ ހުރި  އް  ލަދވެިދާނެހެން. ބއަެއް ކޮމިޓީތަކުގައި  މުގއަްރިރަށް އޭގެ  ހަމަ  އެބަ 

ދވެޭގޮތަށް އަޅުގަނޑުމެން ހަމަ ކޮމިޓީން ފާސްކޮށްފައި ވަކި ބާވަތެއްގެ ސިޓީ. ދެން އޭގައި ހުރި ކަންތއަްތަކަށް    ޖަވާބު

ގެންނަންޖެހޭ ކޮމިޓއީަށް  މަޝްވަ  ،ބަލާފައި  ސިޓީއެއް ރާކޮމިޓީގައި  ބާވަތއެްގެ  އެގޮތަށް  ކުރަންޖެހޭ  އެއީ  ވއެްޖެއްޔާ 

ބަލާ ހުންނަ މަސައްކަތަށް  ކޮންމެ   ކޮމިޓއީަށް އެޖެންޑާކުރވެިދާނެ. އަޅުގަނޑުމެން ކުރަން  ހވީަނީ  އަޅުގަނޑަށް  އިރު 

 އޭގެ މަޝްވަރާނުކޮށް ހމަަ މުގއަްރިރަށް އޭގެ  ސަބް ކޮމިޓއީެއް ނަގައިގެންކުޑަ  ނވުަތަ    ކޮމިޓީން  ގެނެސް  ސިޓއީއެް

ގެނެވިދާނެ ،  ދެވިފއަިޖވަާބެއް   އެކަން  އެއް   ހެން.އަޅުގަނޑުމެންނަށް  ހަމަ  ޝަކުވާތަކއެް   ޖެނެރަލީ  ބާވަތެއްގެ 

 ޝުކުރިއްޔާ.   .ފާހަގަކޮށްލީ އަޅުގަނޑު، އެކަން  އައިސްފައި ވެސް ހުންނާނީ. އެހެނވްީމާ

 

 ރިޔާސަތުން  ވާހަކަދެއްކވެުން: 

 އާދެ! ހިތަދޫ ދެކުނު ދާއިރާގެ އިއްޒަތްތެރި މެންބަރު. 

 

 އިބްރާހީމް ނޒާިލް ވާހަކަދެއްކެވުން:  ދާއިރާގެ މެންބަރުހިތަދޫ ދެކުނު 

އާދެ! ވަރަށް ރަނގަޅު ވާހަކަފުޅެއް މަނަދޫ ދާއިރާގެ އިއްޒަތްތެރި މެންބަރު. އަޅުގަނޑުމެންނަށް އަންނަ ސިޓީތަކުގެ  

ދޫކޮށްލާ ބާރު  އެ  މުގައްރިރަށް  ސިޓީތަކުގެ  ތެރޭގައި  އޭގެ  މުގައްރިރު  ވެސް  އަޅުގަނޑުމެންނަށް،    ޖަވާބު  އިރު 

މި   ނިންމވެީމަ ސާއްހިރޫޕާ  ގުއަޅުގަނޑުމެންގެ  ގޮތަށް  ކށޮްދއެްވާ  އެކަން  މޒޭުން  އިދާރީ  އެގޮތަށް  ގޮތަށް  ކޮށްލެވޭ 

މީހަކާ ދިމާލަށް ވަކިގޮތަކަށް އެއްޗެކޭ ބުނުމުގެ ފުރުޞަތު. ވަކި    ވެސްއަޅުގަނޑުމެންނަށް އޭގައި ނޯންނާނެ ފަހުން  

،  އެއީ މަސައްކަތްތައް އަވަސްކުރުމާއިމީގެ ކުރީގައި.    އެގޮތަށް ވަރަށް ގިނަފަހަރު އޮންނާނީ ކޮމިޓީތަކުން ނިންމާފއަި

ވަކި    އިމުގައްރިރު އޭގަ   އް އެއީ.އަޅުގަނޑުމެންނަށް ކޮމިޓއީަށް ލިބޭ ސިޓީތަކަށް އވަަހަށް ޖަވާބުދިނުމަށް އޮންނަ ގޮތެ

އެ ބޭފުޅުން އެ ކަންތައްތައް ކުރައްވާ ގޮތަށް. ދެން އެހެނވްީމާ، މަނަދޫ    ށް އެންގވެީމައިދާރީ މޒޭަ  ވާފއަިގޮތެއް ނިންމަ 

 އަޅުގަނޑު އެއަށް ތާއީދުކުރާ ވާހަކަ ދަންނވަަން.   އް ވެއްޖއެްޔާ ހުށަހެޅުމެ އީދާއިރާގެ އިއްޒަތްތެރި މެންބަރުގެ އެ 

 

 ރިޔާސަތުން ވާހަކަދެއްކެވުން:

ގޮތުން ކަމުގައި ވާނަމަ ކުރިން  އިއޒްަތްތެރި މެންބަރުން. އަޅުގަނޑަށް އިދާރީ މޒޭުން މަޢުލޫމާތު ލިބޭ    ޝުކުރއިްޔާ 

ވާހަކަފުޅު ތި  ދެންމެ  އޮތީ  ނިންމާފައި  އެހެނވްީމާ، ވެސް  ލިބެނީ.  މަޢުލޫމާތު  ކަމަށް  މއަްޗަށް  ގޮތުގެ  ދއެްކެވި 

އެހެނވްީމާ، މަނަދޫ ދާއިރާގެ  ދެން  މުގައި ގޮތެއް ކަނޑއަެޅިފައި އެ އޮތީ.  އުއަޅުގަނޑުމެންނަށް އެކަން ކުރިއަށް ގެންދި 

ނުކުތާއަކީ   ފާހަގަކުރެއްވި  އެ  މެންބަރު  ފަސޭހައިއްޒަތްތެރި  މުގައްރިރެއްގެ  ދެން   ؛ވަރަށް  ކޮމިޓީ  އަޅުގަނޑު 

ހއަިސިއްޔަތުން އެންމެ ބޮޑަށް ބޭނުނވްަނީ ރައްޔިތެއްގެ ކަންބޮޑވުުން މި ކޮމިޓއީަށް ހުށަހެޅޭ ހުށަހެޅުން ވީހއާވަަހަކަށް  

ނިންމުން. އެއީ އެންމެ ބޮޑު ބޭނުމަކީ.    އެކަން  ޖަވާބއެްދީ  އެ  މުރައްޔިތަކަށް ދޭންޖެހޭ ޖވަާބެއް އޮތިއްޔާ،  ޖަވާބުދާރވީެ

ކަމަށް  !އާދެ  ފަހު(ޅަކަށްކޮ )ވަގުތުޝުކުރއިްޔާ.   ސަމާލު  މެންބަރުންނަށް  އއިޒްަތްތެރި  އެއްފަހަރު  ، އަދވިެސް 

އެކުގައި ކޮމިޓީގައި މި   އަޅުގަނޑުމެން މިހާރު މި މަޝްވަރާކުރެވުނު ކަންތައްތައް ކުރިން ގޮތެއް ކަނޑައެޅިފައި އޮތުމާ

ހުރި ޕެންޑިންގ  ދޭންޖެހޭސަޚއާް،  ވަގުތުގައި  ހައިސިއްޔަތުން  މުގައްރިރއެްގެ  ކޮމިޓީގެ  ޖަވާބުދާރވީާންޖެހޭ    ،ކޮށް 

މަތީން   އެގޮތުގެ  ކަންތައްތައް  އަންނަ  ހއިްސާކުރެވިގެން  ކޮމިޓއީަށް  މުޅި  އަދި  ޖަވާބުދާރީވުމަށް  ކަންތައްތައް 

ހާޒިރުވެވަޑައިގެން ކޮމިޓއީަށް  ގެންދވެުނީ.  މި  މަޝވްަރާ  މި  އަޅުގަނޑުމެންގެ  މެންބަރުންގެ   ބިތިކުރިއަށްގެންދަން 

މަސައްކަތް މި  އުޅޭ  ގެންދަން  މި  އަޅުގަނޑުމެންގެ  ވަރަށް  އި  ރާވަ  ތއަްވިސްނުންފުޅާއި  ގޮތާއި  ތަރުތީބުކުރާނެ 

ކަމަށް  ކުރިއަށްގެންދެވޭނެ  ސްޕީޑުގައި  ބާރު  މސައަްކަތް  މި  އިރާދަކުރއެްވިއްޖެއްޔާ  އެހެނވްީމާ،  މިދަނީ.  އެއްގޮތަށް 

 ހިތަދޫ ދެކުނު ދާއިރާގެ މެންބަރު އިތުރު ފުރުޞަތަކަށް އެދިލއަވްާތީ.   ؛އަޅުގަނޑު މި ބަލަނީ. ދެން މއިަދު

 

 ވާހަކަދެއްކެވުން:  ހިތަދޫ ދެކުނު ދާއިރާގެ މެންބަރު އިބްރާހީމް ނާޒިލް

އާދެ! މުގައްރިރު، ދެންމެ އިދާރީ މޒޭުން އެ ވިދާޅުވީ ކުރީގެ ނިންމުމެކޭ. އެހެންނަމވަެސް، މިހާރު އަލަށް މި ކޮމިޓީއާ  

ބޭފުޅުންނާ ހަވާލވުުމާ  ބއަިވެރިވި  ވެސް  މުގައްރިރު  އަލަށް  ގޮތަށް    އަދި  ދެކެވުނު  މި  މިތާނގައި  މިހާރު  ގުޅިގެން 

އެގޮތަށް ފާސްކުރުމަކީ އަޅުގަނޑުމެން އެންމެންނަށް އަނއެްކާ ފާސްކޮށްލަން   އޮތީމަ  ލިބިފައި  ތާއީދު ވެސް    އެގޮތަށް 

އެއީ އަދި ކިހިނއެްކަމެއް އޭގެ    ންމުނުގޮތަކީ އެއީ އަދި ކުރިން ނި  ންމުނުކުރީގައި ނި ؛ވެސް އިތުރަށް ވަކިގޮތަކަށް 

ވެސް ބެކްގްރައުންޑް އޮތީ  ނިމުނު   ގައި  މި  މިހާރު  އެހެންވީމާ،  ފާހަގއައެްނުކުރެވޭ.  އެހާބޑޮަކަށް  އަޅުގަނޑުމެންނަށް 

 ލަން. ޝުކުރިއްޔާ. އިގޮތަށް ފާސްކޮށްދެއްވުމަކީ އަޅުގަނޑު ހަމަ އެދޭ އެދުމެއް ކަމުގައި ދަންނަވަ 

 

 ރިޔާސަތުން ވާހަކަދެއްކެވުން:

ވެސް ލިބިފައި އޮތީ. އަދި    ހުށަހެޅުމަށް ތއާީދުހެޅި އެ  އާދެ! މއިަދުގެ މި މަޝވްަރާ ބއަްދަލވުުމުގައި ހުށަހެޅުމެއް ހުށަ

އއަި ވެސް  ބަދަލުތަކެއް  ތަމްސީލުކުރާ    ސްފައިކޮމިޓއީަށް  ބައެއް  ކޮމިޓީގެ  އަދި  މުގައްރިރު  ކޮމިޓީގެ  އޮތީ.  މި 

އޮތުމާ ބަދަލވުެފައި  ވެސް  މަޝްވަރާއާ    މެންބަރުން  ބޭފުޅުންގެ  ތި  އޮތީ  ވެސް  ވިސްނުން  އަޅުގަނޑުގެ  އެކުގައި 

އެހެނވްީމާ،   ކުރިއަށްގެންދއިުން.  މަސައްކަތްތައް  ކޮމިޓީގެ  މި  މާހައުލެއްގައި  އެކވުެރި  ބޮޑަށް  ވީހާވެސް  އެކުގައި 

ހިތަދޫ   ހުށަހެޅުމަށް.  ހުށަހަޅާފއަިވާ  މެންބަރު  އިއޒްަތްތެރި  ދާއިރާގެ  މަނަދޫ  އަހާނަން  ވޯޓަށް  ވަގުތު  މި  އަޅުގަނޑު 

ތާއީދުކުރައްވާފަ ވަނީ  ނާޒިލް  އިބްރާހީމް  މެންބަރު  އިއްޒަތްތެރި  ދާއިރާގެ  ހުށަހެޅުން އި.  ދެކުނު  މި  އެހެނވްީމާ، 

ތި   އަޅުގަނޑު  އެހެނވްީމާ،  ކުރިއަށްގެންދާނީ.  އަޅުގަނޑު  ގޮތުގައި  މަސައްކަތެއްގެ  ފަހު  މަސައްކަތުގެ،  މއިަދުގެ 

އެދެން.   ވޯޓަކަށް  އަރިހުން  މެންބަރުންގެ    ! އާދެ)ވޯޓުދެއވްުން(  ބޭފުޅުންގެ  ހާޒިރުވެވަޑައިގެންނެވި  ކޮމިޓއީަށް  މއިަދު 

މެންބަރު   އއިޒްަތްތެރި  ދާއިރާގެ  މަނަދޫ  ދެކުނު  އިއްތިފާގުން  ހިތދަޫ  ހުށަހެޅުމަށް  ހުށަހެޅއުްވި  މުބާރިކް  ޙުސްނީ 

ތއާީދުކުރައްވަ ނޒާިލް  އިބްރާހީމް  މެންބަރު  އިއޒްަތްތެރި  އިއްތިފާގުން    އިދާއިރާގެ  ކޮމިޓީގެ  ހުށަހޅެުން  ހުށަހެޅި 

އާދެ ހާޒިރުވަމުންދިޔައީ.    !ފާސވްއެްޖެ.  ކޮމިޓއީަށް  މެންބަރުން  އިއްޒަތްތެރި  އަޅުގަނޑުމެން  ފއެްޓިއިރުގައި  ކޮމިޓީ 

ނިންމަ އަޅުގަނޑު  ޓަކައި  އިއެހެނވްީމާ،  ރކެޯޑަށް  ކުރިން  ހޒާިރުވި  ލުމުގެ  ނަން ކޮމިޓީއަށް  މެންބަރުންގެ 

އިސްމާޢީލް މުޙއަްމަދު  މެންބަރު  އިއޒްަތްތެރި  ދާއިރާގެ  ވިލިމާލެ  ދާއިރާގެ    ،އިޢުލާންކޮށްލާނަން.  މެދު  ފވުއަްމުލަކު 

ގަލޮޅު އުތުރު   ،ހިތަދޫ ދެކުނު ދާއިރާގެ އިއްޒަތްތެރި މެންބަރު އިބްރާހީމް ނާޒިލް  ،އިއްޒަތްތެރި މެންބަރު ޢަލީ ފޒަާދު

އިބްރާހީމް މުޙއަްމަދު  މެންބަރު  އިއްޒަތްތެރި  މުބާރިކް  ،ދާއިރާގެ  ޙުސްނީ  މެންބަރު  އިއްޒަތްތެރި  ދާއިރާގެ    ، މަނަދޫ 

ދއާޫދު މުޙއަްމަދު  މެންބަރު  އިއްޒަތްތެރި  ދާއިރާގެ  އުތުރު  އިއްޒަތްތެރި  ދާއިރާގެ    މެދުމައްޗަންގޮޅި    ،ކުޅުދއުްފުށި 

ދއިްދޫ ދާއިރާގެ އިއްޒަތްތެރި މެންބަރު ޢަބްދއުްލަޠީފް މުޙއަްމަދު. އަޅުގަނޑުމެން މއިަދު    ،އަޙްމަދު ޟަމީރު  މެންބަރު

ލަން.  އިކުރަނީ މއިަދުގެ ކޮމިޓީ މި ބައްދަލވުުން ނިންމަތުމި މަޝްވަރާކުރެވުނު ކަންތައްތައް ނިމުނީމަ އަޅުގަނޑު ގަސް 

 ކޮމިޓީގެ ބއަްދަލުވުން ނިމުނީ. ޝުކުރިއްޔާ ވަރަށް ބޮޑަށް ހުރިހާ އއިޒްަތްތެރި މެންބަރުން.

